
				এই পাতাটির মুদ্রণ সংশোধন করা প্রয়োজন। 
3R স্বামীজীর বাণী ও রচনা
এই—এই দুইটির মধ্যে কোনটি জয়ী হইবে ? কিসে জাতিবিশেষ দীর্ঘ জীবন লাভ করে, কিসেই বা কোন জাতি অতি শীঘ্র বিনাশপ্রাপ্ত তুয় ? জীবনসংগ্রামে প্রেমের জয় হইবে, না ঘৃণার ?—ভোগের জয় হইবে, না ত্যাগের ?—জড় জয়ী হইবে, না চৈতন্য জয়ী হইবে ? এ সম্বন্ধে ঐতিহাসিক যুগের অনেক পুর্বে আমাদের পুর্বপুরুষগণ যেরূপ সিদ্ধাস্ত করিয়া গিয়াছেন, আমাদেরও বিশ্বাস সেইরূপ। ঐতিহও যে অতীতের ঘনাদ্ধকার ভেদ করিতে অসমর্থ, সেই অতি প্রাচীনকাল হইতেই আমাদের মহিমময় পুর্বপুরুষগণ এই সমস্তাপূরণে অগ্রসর হইয়াছেন এবং পৃথিবীর নিকট তাহদের সিদ্ধান্ত প্রকাশ করিয়া উহার সত্যতা খণ্ডন করিতে আহ্বান করিয়াছেন । আমাদের সিদ্ধান্ত এই—ত্যাগ, প্রেম ও অপ্রতিকারই জগতে জয়ী হইবার সম্পূর্ণ উপযুক্ত। ইন্দ্রিয়সুখের বাসনা যে-জাতি ত্যাগ করিয়াছে, সেই জাতিই দীর্ঘজীবী হইতে পারে। প্রমাণস্বরূপ দেখ—ইতিহাস প্রতি শতাব্দীতেই অসংখ্য নূতন নূতন জাতির উৎপত্তি ও বিনাশের কথা আমাদিগকে জানাইতেছে, —শুন্য হইতে উহাদের উদ্ভব, কিছুদিনের জন্য পাপের থেলা খেলিয়। আবার তাহার শূন্যে বিলীন হইতেছে। কিন্তু এই মহান জাতি অনেক দুরদৃষ্ট বিপদ ও দুঃখের ভার, যাহ। পৃথিবীর অপর কোন জাতিকে ভোগ করিতে হয় নাই, তাহা সত্ত্বেও জীবিত রহিয়াছে ; কারণ এই জাতি ত্যাগের পথ অবলম্বন করিয়াছে ; আর ত্যাগ ব্যতীত ধর্ম কি করিয়া থাকিতে পারে ? t r.
ইওরোপ এই সমস্যার অপর দিকটি মীমাংসা করিবার চেষ্টা করিতেছে— মানুষ কতদূর ভোগ করিতে পারে, ভালমন্দ যে-কোন উপায়ে মানুষ কত অধিক ক্ষমতা লাভ করিতে পারে, নিষ্ঠুর, হৃদয়হীন, সহানুভূতিশূন্য প্রতিযোগিতাই ইওরোপের মূলমন্ত্র। আমরা কিন্তু বর্ণাশ্রমধর্ম দ্বারা এই সমস্যা মীমাংসা করিবার চেষ্টা করিতেছি—এই বর্ণাশ্রমধর্ম প্রতিযোগিতা নষ্ট করে, তাহার শক্তিকে খর্ব করে, উহার নিষ্ঠুরতা হ্রাস করে ; বর্ণাশ্রম দ্বারাই এই রহস্যময় জীবনের মধ্য দিয়া মানবাত্মার গমনপথ সরল ও মস্বৰ্ণ হইয়া থাকে।
এই সময় জনতা নিয়ন্ত্রণ করা অসম্ভব হইয় উঠে, সকলে স্বামীজীর কথা শুনিতে না পাওয়ায় তিনি এই বলিয়া বকৃত শেষ করিলেন :











[image: ]

[image: ]

'https://bn.wikisource.org/w/index.php?title=পাতা:স্বামী_বিবেকানন্দের_বাণী_ও_রচনা_(পঞ্চম_খণ্ড).pdf/১০৫&oldid=1214943' থেকে আনীত


				
			

			
			

		
		
		  
  	
  		 
 
  		
  				২০:৫৯, ১০ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ২০:৫৯টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








